
				ఈ పుట అచ్చుదిద్దబడ్డది


చక్రాన్ని గనిపెట్టినోల్లం పనిముట్లనే జేసినోల్లం

ఉత్పత్తి కులాలు మనయి ఉత్తుత్త పోల్లం గాదు

రాతియుగము కన్న ముందున్న మట్టి

చరితెట్ల బాయెనో జాడ దెల్వక పాయే                  ॥తాల్లో॥


తాడెక్కి దిగె కాడ గౌడు నీకాలు చెయ్యి భద్రమయ్యా

మూడుముళ్ల నీతోడు మూడుసార్లు ముత్తయిదు

ఆకాశ నిచ్చెండ్లు ఉడుతోలె ఎక్కేటి

నిన్ను మించిన గుండె దైర్యమెవనీకుంది             
॥తాల్లో॥


తాళ్ళవాగు ఈదులొంపు కల్లుకొచ్చినోల్ల గుంపు

సబ్బన్న కులపోల్లకంత పాయిరంగ కల్గొంపెతల్లి

ప్రేమగల్ల గుణము నీ సొంతమైనా

పేరు కీర్తి లేని బతుకయ్యి పాయే                     
॥తాల్లో॥


తల్లి ఈదును జూసినారా కండ్లల్లో కన్నీరు గారా

గీత గీతకు వొంగి వొరిగీ బర్రెంక బొక్కలు దేలీ

పెండతట్టలు బండి జల్లలల్లుకోంగ

బతుకంత మనకోసమే నిల్సినాదీ                   
॥తాల్లో॥


పల్లెటూల్లో కల్లు మండువా పట్నాలల్లో కల్లు కంపోండు

తాతల నాటి నుంచొచ్చినా మన జాతి వతనాగమాయే

కల్లుకంపోండ్లల్లో కటికోల్ల యాటలు

కాల్చిన కవాబు శీకులెక్కడ బాయే                        
॥తాల్లో॥


మనల ముంచెటోని సుట్టే జైకొట్టి జెండాలు బట్టి

పటేలు పట్వారీ దొరలా గెలిపించుకుంటాము మనమూ






అంబటి వెంకన్న పాటలు

